
En ndhuatl de San Sebastidn Zinacatepec, Puebla.
Resumen en espaiiol.



Este folleto pertenece a una serie breve que consta de
cuentos de la vida cotidiana de la gente de San Sebastiin

Zinacatepec, Puebla.



Kenijke kitlaliah n tlaxkale de nopueblo

Ajsi domingo nochteh n tekomarejmeh yawih
tidnkistle, motiankeswitiweh iwa ompa kikoah n tliole.
Ajsi lunes ketzah inexko, achto kichipawah tliole para
amo kipias tetl. Kinmamah nin botej iwa kitlaliliah
atl, ténextle iwa kitemah tliole. Kan yopixkik, kitlaliah
masejseyah kwalchiwa sanimaj yawih kwechotiweh iwa

sikimeh non ok sej tonati. Yawih kwechotiweh nin

nextamal. Sikimeh yawih molino sanimaj. Oksikimeh
onkalakeh tla mero testok, iwa tla otikalakitoh achto iwa
ayamaka nesi timochias hasta ma mololokah. Tla ya
yomololokeh pewa kikwechoah nextdmale iwa tla yotlankeh

de otlakwechojkeh mokopa incha ika intex.

Yawih kalakitiweh incha. Pewa tlatlatiah kitlalia n
komale iwa kipopoah ika totomoxtle. Pewa kiyamania n

intex, kitlaliliah siki atl. Para kiyamanis n itex

tlayototoniak n kdémale pewa tesih. Sikimeh tesih ika

inmawah iwa oksikimeh ika nailo o ika itortillera.

Mientras testok n tekomarej, n ichpoch kitlalia
chilmole iwa etzintle iwa n kafentzi para ijké wits n

teta, momasewis nocheh totoktzintle.



Este relato cuenta todos los pasos de hacer tortillas
desde comprar el maiz hasta servir las tortillas en la

mesa.

